
Zer gertatzen ari da 
Huerta de Peraltan?
Huerta de Peralta enpresak landa 
eremuko lehengaiak ekoiztu, eralda-
tu eta merkaturatzen ditu. Enpresa 
handia izan arren, orain arte ez zuen 
Enpresa Batzoderik. Erreferent-
ziazko hitzarmena, agropekuarioa, 
behin eta berriz urratu egiten zen: 

• Eguneko 13 orduko eta gehia-
goko lanaldiak (egun batean 16 
orduko lanaldia egitea gertatu 
izan da, goizeko hiruetatik arrat-
saldeko seiak arte). 
• Jai egunetan lan egitea, inongo 
osagarririk gabe. Ez zen ordaint-
zen, ezta ere, ez gaueko osaga-
rririk, ez kategoriarik, ez antzina-
tasunik, ez bajaren osagarririk, 
ez oporrik (langileak kaleratuak 
ziren opor garaian).  
• Ebentualitate izugarria, legez 
kanpokoa.  

Hau da, Huerta de Peraltako jabea 
dirutza irabazi dute langileon es-
plotazioaren ondorioz. Adibide gisa, 
honako hau: hitzarmena ez betet-
zeagatik langileek epaitegietan erre-
klamatu duten diru kopurua, soilik 
urte bete kontutan hartuz, 440.000 
eurokoa da. Lehen helegiteen 
epaia atera da jada eta eskatutako 
25.000 euroak ordaintzera zigortu 
dute Enpresa. 

Duela urte eta erdi, langileek an-
tolatzea erabaki zuten, LAB sindika-
tura jo zuten eta hauteskunde sin-
dikalak sustatu zituzten. Enpresako 
zuzendaritzak ez zuen gogo onez 
hartu langileek beren eskubide sin-
dikalak, legediak aitortutakoak, era-
biltzea, eta langileak mehatxatu eta 
emaitzak baldintzatzen saiatu zen. 
Ez zuen arrakastarik izan: LABek 
Enpresa Batzordeko 9 ordezkarieta-
tik 6 lortu zituen. 

Ordezkarien nahiz LABeko atal sin-
dikalaren lanari esker, egoera labo-
rala modu ikusgarrian hobetu zen: 

Info
nafarroako langileen informazio Buletina. 2019ko urtarrila

Huerta de Peralta: 
lan eskubideen aldeko 
borroka Nafarroako 
landa eremuan
Huerta de Peraltako langileak greba mugagabean dau-
de abenduaren 26tik, kaleratutako langileen berronar-
penaren alde, hitzarmen sektorialaren betetzea eta 
enpresa itun baterako negoziazioak irekitzea eskatze-
ko. Urtetan Nafarroako landa eremuan egondako ga-
tazkarik handiena da eta agerian utzi du nafar jendar-
teak nahiz bere instituzioek duten erronka: Nafarroako 
landa eremuan lan eskubideak aitortu eta zabaltzea. 

www.lab.eus



asteko 39 orduko lanaldia ezarri 
zen, kontratuak mugagabeak bilaka-
tu ziren eta hitzarmeneko hainbat 
eskubide eskuratu ziren. Alabaina, 
enpresako zuzendaritzak Enpresa 
Batzordea nahiz gehiengoa duen 
sindikatua etsaitzat hartu du. Eta 
horrek sortu du oraingo gatazka. 

Zein da oraingo 
gatazkaren jatorria? 
Lehenik eta behin, langileek Enpresa 
hitzarmen sektoriala betetzera be-
hartu badute ere, honek uko egiten 
dio hitzarmenaren ez betetzeaga-
tik urte betean pilatutako 440.000 
euroko zorra ordaintzeari. Gainera, 
egunero borrokatu behar da hitzar-
menaren edukien aplikazioa ber-
matzeko eta Enpresak uko egiten 
dio hitzarmen sektoriala zehaztu eta 
hobetuko lukeen enpresa itun bate-
rako negoziazioak irekitzeari. 
Bigarrenik, Enpresak ez du onartu 
langileek beren eskubide sindikalak 
erabiltzerik, ez ditu onartu hau-
teskunde sindikalen emaitzak eta 
Enpresa Batzordeko gehiengoaren 
kontra ekin dio behin eta berriz, 
hainbat langile zigortu eta kaleratuz, 
besteak beste ordezkari sindikal bat. 
Kaleratuetako bi jada ez zilegitzat jo 
ditu Epaitegiak. 

Zer gertatzen ari da greban zehar?
Enpresaren atera joan eta bertatik 
bertara ikustea da onena. Piketea-
ren abegikortasunak ospe handia 
dauka. Grebalariek beren eskubide 
sindikalak erabiltzen dituzte, alda-

rrikapenak plazaratuz eta ekintza 
baketsuak eginez. Enpresa, bien bi-
tartean, greba zapuzteko hamaika 
eta bat ahalegin egiten ari da, legez 
kanpoko hainbat ekintza eginez: 

• Hainbat egunetan, Greba batzor-
dea enpresan sartzea eragotzi du. 
• Langileak jazarri ditu lanera 
joan daitezen eta Enpresa Bat-
zordearen kontra egin dezaten. 
• Greban diren langileak or-
dezkatzen ari da. Aparteko or-
duak egiten ari dira. 
• Almeria eta Murtziatik ka-
mioiak ekartzen ditu, kanpoko 
produktuen bidez grebaren eragi-
na gutxitzeko asmoz. 
• Grebalariak jazartzeko zinpeko 
goardak kontratatu ditu. Herritar 
guztiok ordaintzen dugun foru-
zaingoa bere segurtasun priba-
tua bailitzan erabiltzen du. 

Nola konpondu daiteke gatazka?
Urtarrilaren 2an, Enpresa Batzorde-
ko gehiengoak Enpresarekin bile-
ra eskatu eta akordio bat bilatzeko 
proposamen bideragarria jarri zuen 
mahai gainean. Enpresak 55 orduz 
atzeratu zuen bere erantzuna; eta 
Enpresa Batzordearekin bildu ordez, 
irainez eta ezezkoz beteriko idazki 
bat igorri zuen. Hona hemen Enpre-
sa Batzordearen proposamena eta 
Zuzendaritzaren erantzuna:*

Nork konpondu dezake gatazka?
Enpresaren jarrera ikusita, nafar 
jendartearen eta instituzioen inpli-
kazioa beharrezkoa da. Nafar jen-

darteak nahiz eragile sozial eta po-
litikoek gatazkaren konponbidean 
lagun dezakete, grebalarien mobili-
zazioak sostengatuz eta Enpresak 
negoziaziorako atea ireki dezan pre-
sionatuz. 

Nafarroako Gobernuak arazoa 
konpontzeko asko egin dezake eta 
egin beharko luke, norabide bikoit-
zean. Lehenik eta behin, edozein lan 
gatazka larriaren aurrean, negozia-
ziorako deia egitea dagokio, bitarte-
karitza funtzioa eginez. Bigarrenik, 
Huerta de Peralta enpresak Nafa-
rroako Gobernuaren dirulaguntzak 
jasotzen dituenez, diru publikoa ja-
sotzen duenak lan arloko legeak bete 
ditzan exijitzea derrigorrezkoa du.  

Zer dago jokoan 
Huerta de Peraltan?
Enpresa zikoitz baten itxikeria pairat-
zen duten dozenaka familien etorki-
zun hurbila jokoan dago. Baina gaine-
ra, Nafarroako landa eremuan garai 
berri bat irekitzeko aukera baten au-
rrean gaude. Utz ditzagun atzean 
esplotazioan oinarritutako eredua 
eta ezarri dezagun langile guztien 
eskubideen aitortzan oinarritutako 
eredu berria. Nafarroan badira neka-
zari asko hitzarmena bete eta lan es-
kubideak aintzat hartzen dituztenak; 
langileak esplotatu, horri esker aban-
tailak lortzen dituzten eta hurkoaren 
kontura dirutza egiten duten horiek 
seinalatu eta deslegitimatu beharra 
dago. Nafarroako instituzioek heldu 
behar diote erronka honi; Nafarroak 
eta nafar langileriak merezi du.  

#HuertaDePeraltaBorrokan <<<<<<<<<<

NAFARROA 
teléfono: 948 221130

ENPRESA BATZORDEAREN PROPOSAMENA

Zigorrak bertan behera utzi eta bueltatu nahi duten 
langileak berronartzea eskatzen du. 

Enpresari epaitegietan eskatutako 440.000 euroei 
dagokionez, helegitea jarri duten langileak prest dira 
Enpresari %30eko beherapen bat egiteko eta gaine-
ra, gutxi balitz, gainontzeko kopurua helegitea jarri 
duten langileen eta plantilla osoaren artean banat-
zea proposatzen dute.  

Hitzarmen sektoriala zehaztu eta hobetuko lukeen 
enpresa itun baterako negoziazioak irekitzea propo-
satzen du. 

ENPRESAKO ZUZENDARITZAREN ERANTZUNA

Zigorrak kentzeari ezezko borobila. Kaleratu bat bera 
ere berronartzeari ezezko borobila. 

Ez dago zorraren %40 baino gehiago ordaintzeko 
prest. Eta gainera, Enpresak berak egingo luke zorra-
ren estimazioa, benetako zorra baino txikiagoa beraz. 

Negoziazioak irekitzeari ezezko borobila.  

